
Anno d(o)m(ini) mº cccº lxviijº /
 

Mechtild Heynen muͦchelen husvruͦwe quam / in geheget ding . vnd begauede oren kinderen / alle dat
syͤ het vnd vm(m)er mer gewint vnd / alle dat syͤ an irstoruen is vnd noch an irstor/uen mach /
 

Clawes schryuer(e) quam in geheget ding . / vnd begauede . Adelheyde syner eliken / husvruͦwen . alle
dat hie nuͦ het vnd vm(m)er mer / gewint seluen wil he des waldich sin dyͤ wi/le dat he leuet , /
 

Adelheit Clawes schryuer(es) elike husvruͦwe / quam in geheget ding vnd(e) begauede Cla/wese
schryuer(e) orme Eliken werde , alle / dat syͤ nuͦ het vnd vm(m)er mer gewint / 
 

Hen(ni)ng Rose quam in geheget ding . vnd het / geclaget druͦ dingh vͦp Albrechtes Eseldry/uers Erue
. vm(m)e anderhalf schot croschen / smales geldes , Tuͦ deme vierden dinge wart / ome sin gelt tuͦ
gedielet , vn(de) wart gevuͦnden / vnde geboden stoyane (?) Henni(n)ge Rosen sin / gelt tuͦ gheuene
bynne(n) vierteynachten / von von sime 1 deme Erue , /
 

Ghese Jan styͤndores husvruͦwe quam in gehe/get . ding . vnde bagauede Jane steyndore oͤrme w(er)de /
Hanse vnde Hermanne oren bruͦderen alle / ore rade . vn(de) dat tuͦ gerade hoͤret die syͤ nuͦ het vnde
vmmer mer gewinnet /
 
 
 
______________

1 sime durchgestrichen, deme nachträglich übergeschrieben

